
հեղինակը

բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ տարածքային կառավարման և զարգացման նախարարություն 2017-02-23   թիվ     01/21/1025-17    գրություն
	         «Հանրային ծառայությունները կարգավորող մարմնի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկում է. 

           Նախագծի 1-ին հոդվածով փոփոխության ենթարկվող 7-րդ հոդվածի 7-րդ մասի 3-րդ կետի «ազատազրկման» բառը փոխարինել «հանցագործության համար» բառերով, քանի որ ՀՀ քրեական օրենսգրքի 49-րդ հոդվածով սահմանվում են ինչպես ազատազրկման հետ կապված, այնպես էլ չկապված պատժի տեսակներ, որոնք ևս կարող են խոչընդոտ հանդիսանալ հանձնաժողովի անդամի կողմից իր պարտականությունները կատարելուն:

          Միաժամանակ առաջարկում ենք վերը նշված մասը լրացնել նոր կետով՝ հետևյալ բովանդակությամբ. « 4) տառապում է այնպիսի հիվանդությամբ, որը հանձնաժողովի անդամ նշանակվելու դեպքում կարող է խոչընդոտել իր պարտականությունների կատարմանը և լիազորությունների իրականացմանը: Այդ հիվանդությունների ցանկը հաստատում է Հայաստանի Հանրապետության կառավարությունը.»:
	Ընդունվել է մասնակի 

	Նախագծի 1-ին հոդվածում կատարվել է համապատասխան փոփոխություն: Միաժամանակ, հաշվի առնելով այն հանգամանքը, որ նշված պահանջն արդեն իսկ իր արտացոլումն է գտել «Հանրային ծառայության մասին» ՀՀ օրենքի 12-րդ հոդվածում, ինչպես նաև այն, որ օրենքով ստեղծված մշտապես գործող մյուս պետական մարմինների վերաբերյալ օրենքներում ևս բացակայում է առաջարկվող դրույթը՝ փոփոխությունը նպատակահարմար չի համարվում:

	ՀՀ աշխատանքի և սոցիալական հարցերի նախարարություն 2017-02-23 թիվ ԱԱ/1829-17 գրություն
	        «Հանրային ծառայությունները կարգավորող մարմնի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկում է.

          1. Նախագծի 16-րդ հոդվածի 2-րդ մասի վերջին նախադասությունը անհրաժեշտ է համապատասխանեցնել «Պետական պաշտոններ զբաղեցնող անձանց վարձատրության մասին» ՀՀ օրենքի 6-րդ հոդվածի 6-րդ մասին, մասնավորապես «յուրաքանչյուր այլ աղբյուրից» բառերն անհրաժեշտ է փոխարինել «օրենքով չարգելված այլ աղբյուրներից յուրաքանչյուրից» բառերով:
	1. Ընդունվել է
	1. Նախագծում կատարվել է համապաստախան փոփոխություն:

	
	          2. Միաժամանակ առաջարկվում է նախագծի 16-րդ հոդվածի 2-րդ և 4-րդ մասերում հստակեցնել «այլ ֆոնդեր» արտահայտությունը:
	2. Ընդունվել է
	2. Նախագծի նշված մասերը շարադրվել են նոր խմբագրությամբ:

	Երևանի քաղաքապետարան2017-02-23 թիվ 01/7-9562հ գրություն
	Դիտողություններ և առաջարկություններ չկան:
	
	

	ՀՀ բնապահպանության նախարարություն 2017-02-28 թիվ 1/05.3/10433-17 գրություն
	Դիտողություններ և առաջարկություններ չկան:
	
	

	ՀՀ ֆինանսների նախարարություն 2017-03-01 թիվ 01/11-1/3305-17 գրություն
	          «Հանրային ծառայությունները կարգավորող մարմնի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկում է.

        1. Նախագծի 7-րդ հոդվածով վերախմբագրվող Օրենքի 16-րդ հոդվածի 2-րդ մասով նախատեսվում է, որ ՀՀ պետական բյուջեից հանձնաժողովին հատկացվող պահպանման ծախսերի տարեկան մեծությունը ձևավորվում է Հանձնաժողովի աշխատավարձի տարեկան ֆոնդը բազմապատկելով 1.75 գործակցով՝ ներկայիս 1.7 գործակցի փոխարեն: Նշված փոփոխությունը կհանգեցնի Հանձնաժողովին ՀՀ պետական բյուջեից հատկացվող միջոցների ավելացմանը՝ 5 տոկոսի չափով, ինչը նշանակում է, որ նույնքանով կավելանա նաև կարգավորվող մարմինների կողմից ՀՀ պետական բյուջե վճարվող Կարգավորման պարտադիր վճարների գումարը, քանի որ Օրենքի 15-րդ հոդվածի 3-րդ մասի պահանջի համաձայն՝ Կարգավորման պարտադիր վճարների տարեկան գումարը չի կարող պակաս լինել հանձնաժողովի յուրաքանչյուր տարվա պահպանման ծախսերի նախահաշվից: Միաժամանակ, Օրենքի 15-րդ հոդվածի 2-րդ մասով սահմանվում է, որ Կարգավորման պարտադիր վճարները ներառվում են կարգավորվող անձանց սակագներում կամ ծառայությունների մատուցման վճարներում: Այսինքն, ՀՀ պետական բյուջե վճարվող Կարգավորման պարտադիր վճարների գումարի ավելացումը կհանգեցնի նաև կարգավորման ենթակա սակագների բարձրացման, հետևաբար նաև դրանց գծով ՀՀ պետական բյուջեով նախատեսվող ծախսերի ավելացմանը: Ելնելով վերոգրյալից, ինչպես նաև հաշվի առնելով, որ Հանձնաժողովի ընդհանուր ծախսերի մեծությունը յուրաքանչյուր տարի աճում է՝ կախված աշխատավարձի բնականոն աճի հետևանքով աճող աշխատավարձի ֆոնդի մեծությունից, առաջարկում ենք մեկ անգամ ևս քննարկել նշված գործակցի ավելացման նպատակահարմարությունը:
	1. Չի ընդունվել
	1.  ՀՀ պետական բյուջեից հանձնաժողովին հատկացվող պահպանման ծախսերի տարեկան մեծության ձևավորման 1,75 գործակցի սահմանումը (1,7-ի փոխարեն) չի կարող հանգեցնել հանրային ծառայությունների ոլորտում սպառողներին մատուցվող ծառայությունների կարգավորվող սակագների բարձրացման, ինչի վերաբերյալ պարզաբանումները և հիմնավորումները ներկայացվել են ՀՀ ֆինանսների նախարարության ներկայացուցիչներին համապատասխան աշխատանքային քննարկումների ընթացքում, որոնք էլ վերջիններիս կողմից լիովին ընդունվել են:

	
	         2. Նախագծի 7-րդ հոդվածով վերախմբագրվող Օրենքի 16-րդ հոդվածի 5-րդ մասով նախատեսվում է, որ Հանձնաժողովի տարեկան բյուջեի մեկ տոկոսի չափով հաշվարկված գումարն ուղղվում է հանրային ծառայությունների կարգավորվող ոլորտում գործող հասարակական կազմակերպություններին՝ վերջիններիս կարողությունների զարգացման և նրանց անդամների մասնագիտական գիտելիքների կատարելագործման նպատակով: Ընդ որում, Նախագծով նախատեսվում է, որ յուրաքանչյուր տարի հաշվարկված գումարը հասարակական կազմակերպություններին տրամադրվում է ՀՀ կառավարության որոշմամբ սահմանված պետական լիազոր մարմնի կողմից: Այս կապակցությամբ առաջարկում ենք հստակեցնել, թե ինչ միջոցների հաշվին պետք է ձևավորվի հասարակական կազմակերպությունների կարողությունների զարգացմանն ուղղվող գումարը և ՀՀ պետական բյուջեում ինչպես է արտացոլվելու այս լրացուցիչ ծախսը:
	2. Ընդունվել է
	2. Նախագծում կատարվել է համապատասխան փոփոխություն:

	ՀՀ առողջապահության նախարարություն 2017-03-02 թիվ ԼԱ/11.1/2407-17 գրություն
	          «Հանրային ծառայությունները կարգավորող մարմնի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկում է.
          Նախագծի 9-րդ հոդվածի 1-ին մասում «մանկարժական» բառը փոխարինել «կրթական բառով», ՀՀ Սահմանադրության ընդհանուր համատեքստից ելնելով:
	Ընդունվել է
	Նախագծում կատարվել է համապատասխան փոփոխություն:

	ՀՀ տնտեսական զարգացման և ներդրումների նախարարություն 2017-03-03 թիվ 05/10.1/2059-17 գրություն
	Դիտողություններ և առաջարկություններ չկան:
	
	

	ՀՀ տնտեսական մրցակցության պաշտպանության պետական հանձնաժողով 2017-03-10 թիվ ԱՇ/3.2-34/100-17 գրություն
	Դիտողություններ և առաջարկություններ չկան:
	
	

	ՀՀ Նախագահի աշխատակազմ
	Նախագծի 2-րդ հոդվածով գործող օրենքում լրացվող 7.1-ին հոդվածի 1-ին մասի 4-րդ և 6-րդ կետերում հանձնաժողովի նախագահի մասով օգտագործվում են համապատասխանաբար «օրենսդրությամբ նախատեսված» և «օրենսդրությամբ իրեն վերապահված» լիազորություններ ձևակերպումները:
Հիշատակված դրույթներն ուղղակիորեն հակասում են 2015 թվականի փոփոխություններով ՀՀ Սահմանադրության 6-րդ հոդվածի 1-ին մասի (պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով)՝ համակցված 122-րդ հոդվածի 4-րդ մասի (ինքնավար մարմինների լիազորությունները սահմանվում են օրենքով) հետ, պահանջներին: 

Նախագծի 6-րդ հոդվածով օրենքում լրացվող՝ «Հանձնաժողովի կողմից իրականացվող վարչական իրավախախտումների վերաբերյալ վարույթի առանձնահատկությունները» վերտառությամբ հոդվածի ամրագրումը, թերևս, իմաստալից չէ, քանի որ դրանով վարչական վարույթի որևէ էական առանձնահատկություն չի ամրագրվում, այլ սոսկ հղում է արվում ՀՀ վարչական իրավավախախտումների վերաբերյալ օրենսգրքին, ինչպես նաև ճյուղային օրենքներին:

Բացի այդ, հարկ է նկատել, որ օրենքներից զատ որևէ այլ, այդ թվում հանձնաժողովի նորմատիվ իրավական ակտերով վարչական վարույթի առանձնահատկություններ չեն կարող սահմանվել, քանի որ այդ կարգավորումը համադրելի չէ «Վարչարարության հիմունքների և վարչական վարույթի մասին»                  ՀՀ օրենքի 2-րդ հոդվածի 3-րդ մասի հետ, ըստ որի՝ առանձին տեսակի վարչական վարույթների առանձնահատկությունները սահմանվում են օրենքներով և                             ՀՀ միջազգային պայմանագրերով։ Հարկ է նկատել, որ այս մոտեցումն ածանցվում է 2015 թվականի փոփոխություններով ՀՀ Սահմանադրության 1-ին հոդվածում ամրագրված իրավական պետության սկզբունքից՝ փոխկապակցված Սահմանադրության 50-րդ հոդվածի հետ: Խնդրահարույց է նաև արձանագրությունների կազմման կարգը և պայմանները հանձնաժողովի ընդունած նորմատիվ իրավական ակտերով սահմանելու հնարավորություն նախատեսող դրույթը: Եթե սահմանվելիք կարգն ու պայմանները վերաբերելու են միայն արձանագրությունը կազմող պաշտոնատար անձանց, ապա այդ ակտը չի կարող նորմատիվ բնույթի լինել, իսկ եթե այդպիսիք վերաբերելու են նաև վարույթի մասնակից մասնավոր անձանց, ապա հարկ է նշել նման կարգավորումը համատեղելի չէ 2015 թվականի փոփոխություններով ՀՀ Սահմանադրության 39-րդ հոդվածի պահանջների հետ, որոնց համաձայն՝ ոչ ոք չի կարող կրել պարտականություններ, որոնք սահմանված չեն օրենքով:
Նախագծի 2-րդ հոդվածով օրենքում լրացվում է «Հանձնաժողովի նախագահը, նախագահի տեղակալը և անդամները» վերտառությամբ 7.1-րդ հոդված, որն օրինագծի 8-րդ հոդվածի համաձայն՝ ուժի մեջ է մտնում նորընտիր Հանրապետության նախագահի կողմից իր պաշտոնի ստանձնման օրը: Միաժամանակ նախագծի 4-րդ հոդվածով ուժը կորցրած է ճանաչվում գործող օրենքի՝ հանձնաժողովի նախագահի վերաբերյալ կանոնակարգումներ ամրագրող 10-րդ հոդվածը, որը, սակայն, համաձայն նախագծի 8-րդ հոդվածի, ուժի մեջ է մտնում պաշտոնական հրապարակման օրվան հաջորդող տասներորդ օրը: 

Արդյունքում ստացվում է, որ մինչև նորընտիր Հանրապետության նախագահի կողմից իր պաշտոնի ստանձնման օրը օրենքում կարգավորման բաց է լինելու՝ հանձնաժողովի նախագահին առնչվող դրույթների մասով:

Նույն խնդիրն առկա է նաև նախագծի 5-րդ հոդվածի առնչությամբ: Այսպես՝ այդ հոդվածն ուժի մեջ է մտնում պաշտոնական հրապարակման օրվան հաջորդող տասներորդ օրը, սակայն դրանով նոր խմբագրությամբ շարադրվող օրենքի 11-րդ հոդվածի 7-րդ մասով հղում է արվում նորընտիր Հանրապետության նախագահի կողմից իր պաշտոնի ստանձնման օրն ուժի մեջ մտնող 7.1-րդ հոդվածի 2-րդ մասին:
	Ընդունվել է:

Ընդունվել է:

Ընդունվել է:


	Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

